
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

NEKAZARITZA SAILA

339/2026 Foru Agindua, urriaren 16koa. Onespena ematea Arabako Lurralde Historikoko onura 
publikoko mendien katalogoa (OPMK) eguneratzeko prozedura hasteari, Kuartangoko udale- 
rriko Marinda, Aprikano, Jokano, Uribarri Kuartango, Sendadiano, Anda eta Lunako adminis-
trazio batzarren titulartasuneko mendiei dagokienez

Mendi Zerbitzua, Nekazaritza Saileko basoen arloko organoa den aldetik, Arabako Lurralde 
Historikoko onura publikoko mendien katalogoan jasota dauden mendien datuak eguneratzen 
hasi da.

Onura publikoko mendien katalogoa izaera administratiboko erregistro publiko bat da, eta 
bertan inskribatzen dira onura publikoko mendi guztiak. 1909an onetsi zen, eta, salbuespe-
nak salbuespen, harrezkero ez da eguneratu. Dena dela, igarotako denbora luzea eta Mendiei 
buruzko azaroaren 21eko 43/2003 Legearen 16.1 artikuluak katalogoari ematen dion erregistro 
publikoaren izaera direla eta, beharrezkoa da berrikustea.

Katalogoan akatsak daude, eta ez dago lekuan bertan mendiaren kokapena zein den jaki-
teko planorik edo maparik. Hori dela, katalogoa eguneratu egin behar da, ikusten diren akatsak 
zuzentzeko. Horretarako, mendien deskribapenak osatu egin behar dira, lekuan bertan eta infor-
mazio geografikoko sistemetan identifikatzeko. Hala, katalogoaren aldaketa honi esker, mendiei 
buruz eskuragarri dagoen informazio grafikoa baliozkotu nahi da, eta informazio hori katalogoko 
erregistroei lotu.

Zehazki, memoria bat, plano batzuk eta datuak prestatu dira Marinda, Aprikano, Jokano, 
Uribarri Kuartango, Sendadiano, Anda eta Lunako Administrazio Batzarren titulartasunekoak 
diren mendiei dagokienez OPMKn jasota dauden datuak eguneratzeko.

OPM ZK. IZENA JABEA

394 Andagorte Jokano herria

398 Bargoriaga Sendadiano herria

400 Barrungarroa Anda eta Sendadiano herriak

402 Dehesa (La) Iñurrita herria

403 Dehesa (La) Guilarte eta Inurrieta herriak

404 Dehesa del Pico Marinda herria

408 Enmenetu Anda, Andagoia, Sendadiano eta Katadiano herriak

409 Santa Coloma eta Cabañuelas iturria Aprikano herria

417 Jokan mendia Jokano herria

420 Peñagrande Jokano eta Uribarri herriak

422 Polvera (La) Iñurrita eta Santa Eulalia herriak

424 San Esteban Aprikano herria

430 Lapeña Santa Eulalia herria

431 Lapeña Uribarri herria

432 Lapeña Villamanca herria

434 Lapeña Jokano eta Villamanca herriak

435 Lapeña Santa Eulalia eta Villamanca herriak

436 Yarto Anda Andagoia Sendadiano, Katadiano, Marinda, Urbina de 
Basabe, Santa Eulalia, Sendadiano eta Iñurreta herriena

Txostenak, planoak eta 33/26 zenbakiko espedientean jasotako dokumentazioa ikusi eta 
aztertu dira, eta Arabako Lurralde Historikoko Mendiei buruzko martxoaren 26ko 11/2007 Foru 
Arauak 19.2 artikuluan xedatutakoa hartu da kontuan

XEDATZEN DUT

Lehenengoa. Onespena ematea Arabako Lurralde Historikoko Onura Publikoko Mendien 
Katalogoa (OPMK) eguneratzeko prozedura hasteari, Kuartangoko udalerriko Marinda, Apri-
kano, Jokano, Uribarri Kuartango, Sendadiano, Anda eta Lunako administrazio batzarren titu- 
lartasuneko mendiei dagokienez, 33/26 espedientean jasota dauden txostenen, planoen eta 
dokumentazioaren arabera.

Bigarrena. Hamar eguneko entzunaldiko izapidea hastea, foru agindu hau ALHAOn argi-
taratzen denetik aurrera, Administrazio Publikoen Administrazio Prozedura Erkideari buruzko 
urriaren 1eko 39/2015 Legearen 82. artikuluan xedatutakoarekin bat etorriz. Epe horretan, in-
teresdunek egoki iritzitako alegazio, dokumentu eta justifikazio guztiak aurkeztu ahal izango 
dituzte. Espedientea interesdunen eskura dago, aztertu ahal izan dezaten, Mendien Zerbitzuaren 
bulegoetan, jendaurreko ordutegian, baita webgune honetan ere:

https://irekia.araba.eus/eu/onura-publikoko-mendien-katalogoa-araba.

Hirugarrena. Foru agindu honek izapide egintza ez kualifikatuaren izaera du, eta beronen 
aurka ezin da errekurtsorik aurkeztu.

Vitoria-Gasteiz, 2026ko urriaren 16a

Nekazaritza Saileko foru diputatua
NOEMÍ AGUIRRE QUINTANA

Nekazaritza zuzendaria
DAVID FERNÁNDEZ SARABIA

